
                            Comunu de Santa Justa

                                     Provìntzia de Aristanis

Santa Justa, 2 de austu de su 2012

Cuntzitadinus Garbosus,

arregordendi-sì ca in su Comunu nostu at torrau a aberri s’Ufìtziu de sa Lìngua Sarda (s’operadori est presenti ònnia giòbia a mangianu, de is 08.00 a is 14.00, in su primu pranu de is localis de su Munitzìpiu), teneus su praxeri de s’informai ca su Servìtziu linguìsticu est cuncordendi unu

CURSU  DE  ALFABETIZATZIONI IN LÌNGUA  SARDA.


Difatis, sa situatzioni de ‘minorizatzioni’ sufrida de sa lìngua sarda in su tempus, intra de is atras cosas, at fatu a manera chi siaus istaus, e sigheas a essi oi in dii, alfabetizaus in lìngua italiana isceti e non in sardu puru. Custu bolit nai ca nosu Sardus, mancai sigheas a fueddai sa lìngua nosta, aciapaus dificultosu meda a dd’iscriri e a dda ligi, poita ca non seus avesus a ispoddiai is abilidadis de iscritura e ligidura de sa lìngua ètnica. Su cursu punnat duncas a si fai connosci unas cantu arrègulas chi si podint agiudai a propassai is dificultadis chi aciapaus in su tramudu de sa lìngua nosta de s’oralidadi a s’iscritura e a profundai unas cantu chistionis de sa grammàtica de su sardu. 


Su cursu, chi at a durai 20 oras e chi est gratis, at a essi contivigiau de Antoni Nàtziu Garau, de sa Sotziedadi Cooperativa L’ALTRA CULTURA de Aristanis, e dd’ant a podi sighiri is tzitadinus de Santa Justa e de is atrus Comunus chi faint parti de s’isportellu linguìsticu subra-comunali (Biddobrana, Ollasta, Pramas, Siamanna, Siabicia e Tzrofoliu). Sa sea de su cursu s’at a istabilessi in su Comunu innui ddoi at a ai su nùmeru prus mannu de domandas de iscritzioni. Totu is interessaus podint cumpilai e torrai a su Comunu de Santa Justa su mòdulu alliongiau a custu avisu (si podit pediri in is ufìtzius comunalis o si podit iscarrigai fintzas de su situ istitutzionali de su Comunu, in s’indiritzu www.comune.santagiusta.or.it) a intru de cenàbura 31 de austu de su 2012. Po chi ddu bolit fai, su mòdulu si podit mandai fintzas cun sa posta eletrònica a s’indiritzu culturale@comune.santagiusta.or.it. At a essi s’Ufìtziu de sa Lìngua Sarda a si ndi incurai de fai isciri a is allistraus su calendàriu e sa sea de is letzionis, chi ant a incumentzai in cabudanni.


Cun s’ispera chi su cursu potzat arresurtai profetosu po totu is fueddadoris e po is assòtzius chi bolint impreai fintzas in s’iscritu sa lìngua ètnica cosa nosta, si mandaus is saludus prus nodius.

                     Su Sìndigu




S’Assessori de sa Cultura


       Angelo Pinna


                     
         Salvatore Melis
______________________________


      ____________________________
Santa Giusta, 2 agosto 2012

Gentili Concittadini,

nel ricordarvi che nel nostro Comune è nuovamente operativo l’Ufficio della Lingua Sarda (l’operatore è presente ogni giovedì mattina, dalle 08.00 alle 14.00, al primo piano dei locali del Municipio), abbiamo il piacere di informarvi che il Servizio linguistico sta organizzando un
CORSO  DI  ALFABETIZZAZIONE IN LINGUA  SARDA.

Infatti, la situazione di ‘minorizzazione’ sofferta dalla lingua sarda nel tempo, fra l’altro, ha comportato il fatto che siamo stati, e continuiamo a essere a tutt’oggi, alfabetizzati esclusivamente in lingua italiana e non anche in sardo. Ciò significa che noi Sardi, nonostante continuiamo a parlare la nostra lingua, incontriamo notevoli difficoltà nello scriverla e nel leggerla, perché non siamo abituati a sviluppare le abilità di scrittura e di lettura della lingua etnica. Il corso ha dunque l’obiettivo di insegnarci alcune regole che possono essere utili per superare le difficoltà che incontriamo nel trasferire la nostra lingua dal parlato allo scritto e di approfondire alcuni aspetti della grammatica del sardo.   


Il corso, che durerà 20 ore ed è gratuito, sarà curato da Antonio Ignazio Garau, della Società Cooperativa L’ALTRA CULTURA di Oristano, e potrà essere seguito dai cittadini di Santa Giusta e da quelli degli altri Comuni aderenti allo sportello linguistico sovra-comunale (Villaurbana, Ollastra, Palmas, Siamanna, Siapiccia e Zerfaliu). Il Corso avrà sede presso il Comune che farà registrare il numero più alto di domande di iscrizione. Tutti gli interessati possono compilare e restituire al Comune il modulo allegato a questo avviso (si può richiedere presso gli uffici comunali o si può scaricare anche dal sito istituzionale del Comune, all’indirizzo www.comune.santagiusta.or.it) entro venerdì 31 agosto 2012. Volendo, il modulo può essere inoltrato anche per posta elettronica all’indirizzo culturale@comune.santagiusta.or.it. L’Ufficio della Lingua Sarda si premurerà di comunicare agli iscritti il calendario e la sede delle lezioni, che prenderanno avvio a settembre.

Fiduciosi che il corso potrà essere di grande utilità per tutti i parlanti e per le associazioni che intendano usare anche nello scritto la nostra lingua etnica, vi porgiamo i più distinti saluti.      

                     Il Sindaco




            L’Assessore alla Cultura


     Angelo Pinna


                     
          Salvatore Melis
______________________________


      ____________________________

